
Abstrakt

E drejta pér té pasur familje dhe mbrojtja e vecanté gé asaj i garantobet nga shteti jané
sanksionuar né nenin 53 té Kushtetutés shqiptare. Por pér cilén ‘familje” béhet fjalé?
Perdorimi i lidhezés “dhe” né paragrafin 1 dhe 2 té nenit 53 déshmon pér ekzistencén e
qarté té dy té drejtave té mirépércaktuara nga Kushtetuta: pérkatésisht e drejta per t'u
martuar si dhe e drejta pér té pasur familje. Né kété kuptim, éshté e qarté se familja nuk
njehsohet me institutin e martesés, por gjithashtu ajo mund té pérfshijé né domethénien
¢ saj edhe institutin e bashkéjetesés.

Sipas pérkufizimit té nenit 163 Kodit aktual té Familjes (KF), bashkéjetesa
kufizobet né lidhjen faktike “mes njé burri dhe njé gruaje’, ndérkohé qé ciftet
homoseksuale mbeten jashté kuadrit ligjor. Mospérfshirja e tyre né nocionin e
bashkéjetesés, né legjislacionin shqiptar, shtron problemin e pérputhshmérisé sé
kétij pércaktimi ligjor me formulén kushtetuese té parashikuar né nenin 53, me
parashikimin e nenit 8 té Konventés Europiane pér té Drejtat e Njeriut (KEDNj)
- “E drejta pér respektimin e jetés private dhe familjare” - si dbe me jurisprudencén
e Gjykatés sé Strasburgut. Né dallim nga qéndrimi i saj i meparshém, sé fundmi,

Gjykata Europiane pér té Drejtat e Njeriut (GIEDNj) i ka pérfshiré marrédhéniet
mes cifteve té té njéjtit seks jo mé né kuadrin e té drejtés private, por né até té jetés
familjare. Garantimi dhe mbrojtja e té drejtave dhe lirive themelore té njeriut ka
gené gjithashtu objekt i rezolutave mé té fundit té Parlamentit Europian, sipas té
cilave, vendet anétare nuk dubet té japin njé pérkufizim té ngushté té konceptit té
familjes”. Pér kété arsye, pérafrimi i legjislacionit shqiptar me até europian, kérkon
detyrimisht njé rishikim té nocionit té bashkéjetesés si dhe njé mirépércaktim té tij
dhe té pasojave gé rrjedhin prej tij.

Fjalé kyc: martesé, bashkéjetesé, familje, cifte heteroseksuale, cifte homoseksuale.

Hyrje

Koncepti i bashkéjetesés pérfshin né vetvete forma té ndryshme té jetés sé
pérbashkét né ¢ift (homoseksuale apo heteroseksuale), né familje (p.sh.
mbesa me gjyshen), né grup (p.sh. ndérmjet studentéve qé ndajné njé banesé pér
njé periudhé té pérkohshme) etj. Pér géllimet e kétij punimi, do t’i referohemi
vetém bashkéjetesés né ¢ift si institut i sé drejtés familjare alternativ ndaj
martesé€s dhe jo formave té tjera té shprehjes sé€ saj. Pavarésisht nga kushtet apo
rrethanat né t€ cilat ka lindur, bashkéjetesa faktike né c¢ift, éshté shndérruar
nga fenomen, né institut t€ sé drejtés familjare, alternativ ndaj martesés. Ajo
bazohet né arsye té ndryshme dhe mund té paraqitet si: alternativé e cifteve
té divorcuara qé kané mbetur té€ zhgénjyer nga martesa, rezultat i véshtirésive
ekonomike apo e pasigurisé pér té ardhmen, nevojé e cifteve té reja pér té
njohur mé miré njéri-tjetrin pérpara se t€ lidhin martesé, zgjedhje e imponuar
né kushtet e pamundésisé pér té lidhur martesé (p.sh. ekzistenca e njé lidhje
tjetér martesore), apo rezultat i motiveve té tjera té ndryshme nga ato té sapo
pérmendura.

Garantimi i njé mbrojtjeje ligjore té kétyre marrédhénieve, pavarésisht nga
formalizimi i lidhjes apo vullneti i paléve, pérbén njé tregues té réndésishém
té nivelit té civilizimit né njé shoqéri demokratike. Né fakt, ndérhyrja e shtetit
pér té rregulluar ligjérisht kéto marrédhénie, ka té€ béjé me mbrojtjen e paléve
mé té dobéta té njé marrédhénieje si¢ jané graté dhe fémijét. Réndésia e
dyfishté qé merr familja, si institut i té drejtés private dhe publike justifikohet
pikérisht nga interesi publik pér t€ mbrojtur kéto kategori pavarésisht nése
béhet fjalé pér familje té€ krijuara nga martesa apo nga bashkéjetesa faktike.
Familja meriton mbrojtje nga shteti jo vetém si njési biologjike por (dhe mbi
té gjitha) si njési sociale q€ i pérshtatet zhvillimit shoqéror né periudha té
ndryshme historike.

1. Bashkéjetesa: nga fenomen né institut i té drejtés familjare

Nocioni i familjes merr kuptim té shuméfishté si né kéndvéshtrim historik
ashtu edhe né lidhje me modelet e ndryshme qé gézojné mbrojtje né ményré
paralele brenda té njéjtit shtet. Né kéndvéshtrim, né traditén shqiptare, Kanuni
i Leké Dukagjinit ndalonte bashkéjetesén duke parashikuar sanksione té ashpra,
ndérkohé qé Kanuni i Skénderbeut dallonte dy forma martese, me kuroré dhe pa
kuroré. Né legjislacionin civil té€ periudhés zogiste, ligji nr. 15180, daté 16.3.1931
“Mbi ndalimin e bashkéjetesave si bashkéshorté ilegale”, parashikonte se ata qé
bashkoheshin si burré e grua sipas zakoneve té vendit pér martese dhe gjendeshin
pa e celebruar martesén sipas ligjit, ndéshkoheshin me gjobé, burgim ose internim
1. ME pas, gjaté regjimit monist u miratua ligji nr. 224, daté 25.5.1946 “Mbi
legalizimin e bashkéjetesave t€ ndaluara”. Pér efekte té kétij ligji, bashkéjetuesit
duhej té lidhnin dhe regjistronin martesén pérpara népunésit té€ Gjendjes Civile
brenda 6 muajve nga hyrja e tij né fuqi®. Regjistrimi i martesés sillte pér pasojé
shuarjen e padisé penale: né kété rast, pérjashtimisht nuk kérkohej as dhénia e
pé€lqimit pér martesé. Né€ vijim, dekreti nr. 3161, daté 10.10.1960 “Pér ndalimin e
bashkéjetesave si bashkéshorté, pa lidhur martesé”, sanksiononte dénimin me gjobé
deri né 1000 leké, burrin qé jetonte me njé grua si bashkéshorté, pa lidhur martesé
té rregullt pérpara népunésit t€ Gjendjes Civile. Fenomeni i bashkéjetesave né
cift filloi t€ pérhapej né vitet 90 dhe gjeti njohje ligjore pér heré té paré né Kodin
aktual té Familjes, t€ vitit 2003. Si¢ vihet re, ndryshimet e ndjeshme né shoqériné
shqiptare ¢uan jo vetém né njohjen formale t€ Institutit té€ bashkéjetesés, si lidhje
mes njé burri dhe njé gruaje, por edhe né dekriminalizimin e atyre veprimeve qé
konsideroheshin si té turpshme, sipas parashikimeve né Kodin Penal t€ Zogut®, té
vitit 19524 dhe 1977°.

Koncepti i bashkéjetesés sipas nenit 163 KF i referohet kuptimit té saj strictu
sensu, si Institut i vecanté i t€ drejtés familjare, qé do té thoté: /idhje faktike me

! “Burri dénohej me hegje lirie nga njé deri né 6 muaj ose me internim nga dy muaj deri né njé vit, ndérsa
gruaja me njé burgim deri né njé muaj ose me gjobé deri né 500 franga ari. Kjo pérgjegjési shtrihej edhe
mbi ata persona g€ kishin kujdestariné mbi ta té cilit kishin dijeni si dhe mbi pleqésiné e fshatit dhe
kryetarin e késhillit té fshatit té cilét nuk kishin lajméruar autoritet e sigurimit publik ose prokurorin”.
Shih MANDRO A., E drejta familjare, Emal, Tirang, 2009, fq. 264.

“Lehtésohej lidhja e martesave mes personave qé kishin ndalime pér martesé: ndalimi nga gjinia né
vijé té térthorté kufizohej deri né shkallé té treté. Pér t€ miturit nuk kérkohej pélqimi i prindérve, i t&
paralindurve ose i késhillit familjar”. Shih MANDRO A., op. ciz., fq. 265.

NE kapitullin “Turpnime t€ kundra natyrshme”, né nenin 377 thuhej: “Ay qé ban veprén e turpénimit té
kundra natyrshme (...) ndéshkohet me burgim t€ randé nga tre muej, deri né dy vjet ose me internim
nga njé deri né€ pesé vjet dhe né t€ dy rastet ndéshkimit i shtohet edhe gjoba e randg, si dhe ndalimi i
pérkohshém nga ofiget publike. Po me kéto ndéshkime dénohet edhe ay qé turpénohet né kété ményré
..

Né kapitullin “Krime kundér moralit shogéror”, neni 289 sanksiononte se: “Pederastia, d.m.th.
marrédhéniet seksuale ndérmjet meshkujve, dénohet: me hegje té lirisé gjer né dhjeté vjet”.

NE nenin 137 sanksionohej: “Pederastia dénohet: me hegje t€ lirisé, gjer né dhjeté vjet”.

karakter té géndrueshém dhe té vazhdueshém mes njé burri dhe njé gruaje qé jetojné né
¢ift. Né dispozita té tjera ligjore, koncepti i bashkéjetesés éshté dhéné né kuptimin
latu sensu, si té€ jetuarit s€ bashku mes individéve dhe jo vetém né cift, si burré e grua.
Késhtu p.sh., neni 363 i Kodit Civil (KC), pérfshin né kategoriné e trashégimtaréve
ligjoré té radhés sé dyt€, edhe personat e paafté pér puné té cilét, té paktén brenda 1 viti
nga vdekja e trashégimlénésit bashkéjetonin me até dhe ishin né ngarkim té tij; neni 130
i Kodit Penal (KP) sanksionon se shtréngimi apo pengimi pér té filluar apo vazhduar
bashkéjetesén dénohet me burgim gjer né tre muaj, neni 72 i kodit té€ Procedurés Civile
(KPRC) parashikon dezyrimin pér gjygtarin té hegé doré nga gjykimi i njé céshtjeje kur
ai veté ose bashkéshortja e tij bashkéjeton né ményré té pérhershme me njérén nga palét ose
nga mbrojtésit, neni 37/2 Kodit té€ Procedurave Administrative (KPRA) parashikon
skualifikimin e punonjésve té organeve té administratés nga proceset vendimmarreése
administrative pér arsye se bashkéjetuesi i tij ka njé interes direkt ose indirekt né céshtjen
né flale. Né t€ kundért, kuptimin strictu sensu t€ bashkéjetesés e gjejmé p.sh. né
nenin 5 té Kodit t€ Punés, sipas € cilit pérjashtohen nga fusha e zbatimit té KP punét
Jfamiljare té kryera nga partnerét bashkéjetues apo né ligjin kundér dhunés né familje i
cili mbron bashkéjetuesit si kategori mé vete, krahas bashkéshortéve dhe anétaréve
té tjeré té familjes®.

Nga piképamja e modeleve familjare paralele, mjafton té€ pérmendim ményrat
e ndryshme té rregullimit ligjor t€ familjes brenda té€ njéjtit legjislacion té
cilat parashikojné njékohésisht rregulla pér martesén dhe pér format e tjera té
bashkéjetesés cift, qofshin kéto t€ regjistruara ose t€ paregjistruara. Késhtu p.sh.
vendet skandinave (Finlanda, Norvegjia, Danimarka dhe Zvicra) kané garantuar
mbrojtje t€ cifteve faktike qofté heteroseksuale, qofté homoseksuale, népérmjet
regjistrimit né regjistrat e gjendjes civile, me qéllim qé t€ mund té pérfitojné nga
legjislacioni vendas né fuqi. N€é Francé, gjithashtu, ligji mbi PACS, daté 12.10.1999,
rregullon marrédhéniet mes cifteve faktike népérmjet regjistrimit né njé regjistér
té posacém. Ky ligj nuk pérfshin né rregullimin ligjor t€ martesés né kété kategori,
por né até qé krijon njé sistem paralel me té. Né Belgjikeé ligji mbi “bashkéjetesén
ligjore” njeh autonominé e paléve né rregullimin e marrédhénies me kufizimin e
respektimit t€ rendit publik dhe té normave morale. Né Spanjé, ligji nr. 13/2005
nuk u kufizua vetém né njohjen ligjore t€ lidhjeve faktike homoseksuale, por solli
njé ndryshim radikal né veté konceptin e martesés’. Ligji holandez, daté 5 korrik
1997, ashtu si ligji spanjoll, ndryshon kuptimin e martesés duke pérfshiré né

¢ Sipas pérkufizimit t€ nenit 3.3 té Ligjit nr. 9669 daté 18.12.2006, i ndryshuar. Shih ANASTAST A,
T¢ drejtat e gruas né legjislacionin shqiptar, Broshuré e realizuar nga Prezenca e OSBE-sé né Shqipéri,
botim i vitit 2010, fq. 26.

Né Suedi né rast vdekjeje t€ njérit nga bashkéjetuesit e njé lidhjeje té regjistruar, bashkéjetuesi tjetér,
ka té drejté t€ pérfitojé gjysmén e pasurisé. Né Francé, neni 44 i K.C. u ndryshua duke parashikuar se
martesa do t'i nénshtrohet t€ njéjtave kushteve t€ parashikuara pér lidhjen e saj si dhe se do té keté té
njéjtat pasoja nése bashkéshortét do t€ jené té té njéjtit seks. Pér mé gjeré, shih ASPREA S., Famiglia
di fatto, 2 ed. Giuffre, Milano, 2011, fq. 45-69.

té edhe lidhjet homoseksuale. Megjithaté, bashkéjetesat e regjistruara nuk jané
e vetmja kategori q€ gézojné mbrojtje. Né Britaniné e Madhe pérveg cifteve té
regjistruara, garantohen edhe disa t€ drejta té gifteve té paregjistruara, qofshin ato
homoseksuale ose heteroseksuale. Késaj kategorie i njihen té drejta trashégimore,
té drejta t€ lidhura me Sigurimet shoqérore, t€ drejta qé rrjedhin nga politikat
fiskale, pérveg té drejtés sé emigracionit dhe té€ bashkimit familjar®.

2. Baza ligjore pér mbrojtjen e familjes
té krijuar nga bashkéjetesa faktike

Eksperienca e vendeve europiane té sapo pérmendura, né rregullim ligjor té
bashkéjetesés, éshté tregues i pérhapjes sé fenomenit dhe nevojés pér garantimin e
disa té drejtave, si té drejta themelore t€ njeriut. Mbrojtja e familjes si bérthama e
shoqéris€, e sanksionuar né aktet mé té réndésishme ndérkombétare’, garantohet
nga neni 53 i Kushtetutés shqiptare dhe nga parimet e pérgjithshme té Kodit té
Familjes. Neni 53 i Kushtetutés sanksionon té drejtén pér té pasur familje, si njé té
drejté mé vete dhe t€ pavarur nga e drejta pér t'u martuar, duke i garantuar mbrojtje
t€ vecanté secilés prej tyre (martesés dhe familjes). Kodi i Familjes, pércakton njé
ményré alternative (ndaj martesés) pér té krijuar familje, pérkatésisht né nenin
163, sipas té cilit bashkéjetesa éshté bashkim fakti mes burrit dhe gruas qé jetojné
né ¢ift (...). Kufizimi i institutit i bazuar né diversitetin e seksit mes bashkéjetuesve,
1€ vend pér diskutim dhe gjithashtu ngre dyshimin e arsyeshém té njé formulimi
g€ nuk pérputhet me frymén e parashikimit kushtetues, né konsideraté edhe té
parashikimeve t€ nenit 8 KEDNj], si dhe t€ interpretimit t€ késaj dispozite nga
Gjykata e Strasburgut.

NE fakt, nga piképamja e burimeve té s€ drejtés, veté Kushtetuta ka parashikuar
mundésiné e kufizimit me ligj t€ t€ drejtave dhe lirive t€ parashikuara né té. Késhtu
kufizimi i t€ drejtés pér té krijuar familje né favor té ¢ifteve heteroseksuale, duke
pérjashtuar ato homoseksuale, té bén té mendosh pér njé arsyetim né emér té
mbrojtjes s€ “njé interesi publik, ose t€ mbrojtjes s€ té drejtave t€ té tjeréve”. Nga
ana tjetér, Kushtetuta parashikon se: “kufizimi duhet t€ jeté né pérpjesétim me
gjendjen qé e ka diktuar até” (neni 17/ i Kushtetutés). Shtrohet pyetja: cili éshté
interesi publik i mbrojtur né kété rast, apo cilat jané té drejtat e té tjeréve q€ vihen né
rrezik nga njohja e institutit t€ bashkéjetesés edhe né favor té ¢ifteve homoseksuale,
qé€ justifikon kété kufizim? Nése qéllimi i parashikimit té institutit t€ bashkéjetesés

8 FANTETTIF, Diritto di famiglia e diritti dei familiari, Maggioli, Rimini, 2011, fq. 52.

?  Késhtu p.sh. né nenin 23/1 té Paktit Ndérkombétar pér té Drejtat Civile dhe Politike: “Familja éshté
njési e natyrshme dhe themelore e shoqgérisé dhe ka té drejté té keté mbrojtjen e shoqgérisé dhe té
shtetit”; né nenin 9 té€ Kartés Europiane té té Drejtave Themelore “E drejta pér t'u martuar dhe e drejta
pér t€ krijuar familje jané t€ garantuara”; né nenin 12 t¢ KEDNj.1i cili njeh burrave dhe grave “té drejtén
té martohen dhe t€ krijojné familje, sipas ligjeve vendase gé rregullojné ushtrimin e késaj té drejte”.

JUS & JUSTICIA / NR.10 / DIMER 2014 17




Juelda Lamge & Yllka Lamce

né Kodin e Familjes éshté njohja e té drejtave q¢ lindin nga njé gjendje faktike, né
thelb té ngjashme me ato né gé lindin nga martesa, shtrohet pyetja: a éshté kufizimi
i bashkéjetesés vetém pér ¢iftet heteroseksuale né pérpjesétim me mbrojtjen e
interesit publik apo té té drejtave té té tjeréve?

Nga sa mé sipér mbi hierarkin€ e burimeve t€ s€ drejtés né sistemin ligjor
shqiptar, né interpretimin e dispozitave né fjalé, duhen pasur parasysh angazhimet
ligjore t€ ndérmarra né nivel ndérkombétar nga shteti shqiptar, qé rrjedhin nga
aderimi né KEDNj, si dhe nga statusi i posagém q€ Kushtetuta shqiptare i ka
njohur késaj konvente, krahasuar me té tjera marréveshje ndérkombétare. Né fakt,
neni 17/2 i Kushtetutés parashikon shprehimisht se “kufizimet né fjalé nuk mund
té cenojné thelbin e té drejtave dhe lirive themelore dhe 7é asnjé rast nuk mund té
tejkalojné kufizimet e parashikuara né Konventén Europiane pér té Drejtat e Njeriuf”.

Neni 8 i KEDNj sanksionon t€ drejtén pér jeté private dhe familjare. Kuptimi
qé i éshté dhéné késaj dispozite nga GJEDN;j ka evoluar né kohé: nga referimi né
konceptin tradicional té familjes t€ krijuar nga martesa, né até qé njeh format e
reja té krijimit té familjes nga bashkéjetesa né ¢ift. Interpretimi i késaj dispozite
tavorizonte fillimisht vetém lidhjen bashkéshortore, si té vetmen formé t€ krijimit
té jetés familjare. ME pas, duke u bazuar né interpretimin evolutiv t€ institutit, né
parimin e mosdiskriminimit (neni 14 KEDN)j) si dhe né parimin e efektivitetit,
GjJEDNj ka pérfshiré né nocionin e familjes burrin dhe gruan t€ lidhur nga njé
marrédhénie afektive, edhe pse jashté martese, dhe sé fundi ka njohur “té drejtén e
gifteve gay pér jeté familjare”.

Né dallim nga orientimi i méparshém i saj, Gjykata e Strasburgut, né ¢éshtjen
Scalk dhe Kopf kundér Austrisé’®, u shpreh pér heré té paré se marrédhéniet mes
cifteve té t€ njéjtit seks nuk mund té konsiderohen mé né kuadrin e té drejtés
private, por né até té jetés familjare'’. Vendimi né fjalé i referohej né radhé té paré
pamundésisé pér té zbatuar nenin 12 KEDN] (e drejta pér martes€) edhe pér ciftet
homoseksuale. Sé fundi, né vitin 2013, né ¢éshtjen Vallianatos dhe té tjeré kundér
Greqisé, GJEDNj u shpreh se: “kur njé Shtet vendos t€ pérfshijé né rendin e tij
té brendshém ¢farédo forme té lidhjeve civile, ai nuk mund t€ pérjashtojé ciftet
e té njéjtit seks™?. Kjo pér faktin se né vitin 2008 Greqia e kufizoi rregullimin
normativ t€ t€ ashtuquajturave “Marréveshjet e lira té bashkéjetesés”, vetém pér
ciftet heteroseksuale duke pérjashtuar ato homoseksuale.

Nga ana tjetér, mbi réndésiné e institutit t€ bashkéjetesés éshté shprehur
edhe Gjykata e Drejtésisé, e kufizuar kryesisht né rastet e bashkimit familjar
té punétoréve komunitaré me familjarét e tyre. Pamundésia pér t€ gjetur njé

10 Me kusht qé lidhja té keté zgjatur njé faré kohe dhe té keté qené e géndrueshme (p.sh. t€ kené
bashkéjetuar, té kené lindur fémijé etj.)

1 Partnerét i kérkonin gjykatés qé e drejta pér martesé dhe pér té krijuar familje, sanskionuar né nenin 12
KEDN] té shtrihej edhe pér ¢iftet homoseksuale. Shih vendimin e GJEDNj aplikimi n. 30141/04, daté
24 gershor 2010.

2 Vendimi i GJEDNj,daté 7 néntor 2013, aplikimi n. 29381/09 dhe aplikimi n. 32684/09.

emérues té€ pérbashkét mbi rregullimin ligjor t€ lidhjeve né ¢ift jashté martesore
ndérmjet vendeve anétare t€ BE-sé, ka béré qé pozicioni i bashkéshortit/es dhe ai
i bashkéjetuesit/es té jeté i ndryshém.

Ndalimi i ¢do forme diskriminimi né bazé té orientimit seksual sanksionohet
gjithashtu né Traktatin e Lisbonés, né Kartén e Nicés si dhe né KEDNj. Ndérkohé,
Parlamenti europian éshté shprehur prej vitesh pér njohjen e “té€ drejtave té
barabarta” lidhur me ¢iftet faktike. Né raportet vijetore mbi té drejtat civile (daté
16 mars 2000) dhe mbi té drejtat e njeriut (daté 15 janar 2003), Parlamenti
europian u ka kérkuar vendeve anétare regjistrimin e ¢ifteve faktike qofshin
ato heteroseksuale ose homoseksuale. Né fakt, edhe pse njohja e martesave gay
mbetet né varési t€ diskrecionalitetit t€ secilit vend anétar, Parlamenti europian
rekomandon adoptimin nga vendet anétare t€ ¢do lloji tjetér “Instituti ekuivalent”,
g€ mund t’u garantojé ¢ifteve homoseksuale té njéjtat té€ drejta dhe avantazhe qé
rrjedhin nga martesa. Sé fundi, népérmjet Rezolutés daté 14 janar 2009, né lidhje
me t€ drejtat themelore né BE, Parlamenti europian u ka kérkuar vendeve anétare
t€ marrin masa pér eliminimin e diskriminimit ndaj ¢ifteve pér shkak té orientimit
té tyre seksual.

3. Problemet ligjore qé rrjedhin nga bashkéjetesa né ¢ift. Mungesa e
kuadrit ligjor rregullues dhe roli i praktikés gjyqésore né Shqipéri

Duke u nisur nga pérkufizimi i bashkéjetesés, sipas nenit 163 té€ Kodit té Familjes,
si dhe nga mundésia qé¢ marrédhéniet lidhur me fémijét dhe pasuriné gjaté
bashkéjetesés t€ rregullohen me njé marréveshje mes paléve, sipas parashikimeve
té nenit 164 t€ Kodit té Familjes, shtrohen disa piképyetje mbi bashkéjetesén dhe
pasojat g€ ajo sjell®.

1. Cila éshté réndésia e pérfshirjes sé€ neneve 163, 164 KF, nése ajo nuk pérvijohet
nga dispozita t€ tjera plotésuese?> A mund t€ shtrihen mbi bashkéjetuesit,
dispozitat ligjore té€ parashikuara pér bashkéshortét nga Kodi i Familjes, dhe nése
po deri né ¢'masé? Si do té vlerésohet kriteri i stabilitetit dhe i vazhdueshmérisé
s€ bashkéjetesés?

Neni 163 KF jep kuptimin e bashkéjetesés, ndérsa neni 164 KF parashikon
mundésiné e rregullimit té pasojave qé rrjedhin nga martesa pér: a) pasuriné
dhe b) fémijét. Problemi i pasojave qé sjell bashkéjetesa né ¢ift nuk shtrohet pér
marrédhéniet prind-fémijé sepse parimi i trajtimit t€ barabarté t€ fémijéve t€ lindur

3 Mbi mungesén e pasojave juridike morale dhe materiale né lidhje me personat qé bashkéjetojné more
uxorio si dhe domosdoshmériné e njé rregullimi juridik té€ posagém pér bashkéjetesén né cift, shih
OMARI S., E drejta familjare, Universiteti i Tiranés, Tirané, 2007, fq. 31-32. Autorja vé theksin mbi
natyrén juridike t€ marréveshjes té parashikuar né nenin 164 t€ KF si kontraté jotipike, pér té cilén do
té gjejné zbatim dispozitat e Kodit Civil mbi veprimin juridik dhe mbi detyrimet.

nga martesa dhe jashté saj bén qé dispozitat e Kodit t€ Familjes t€ gjejné zbatim
edhe pér kété kategori'’. Ményra e ushtrimit té pérgjegjésisé prindérore mund té
parashikohet shprehimisht né marréveshje, por gjithsesi né rast mosmarréveshje
mes partneréve bashkéjetues, vlerésimi i ményrés sé ushtrimit té saj do t€ béhet
nga gjykata mbi bazén e parimit té mbrojtjes sé interesit mé té larté té fémijés.”.
Pérsaipérket marrédhénieve pasurore,shprehja e lirisé (autonomisé) kontraktore
éshté parashikuar shprehimisht né nenin 660 KC: “Palét né kontraté pércaktojné
lirisht pérmbajtjen e saj, brenda kufijve té€ pércaktuar nga legjislacioni né fuqi”.
Sigurisht qé nése bashkéjetuesit do té detyroheshin té respektonin dispozitat
ligjore t€ parashikuara pér martesén, atéheré do t'u imponohej njé zgjedhje qé bie
ndesh me vullnetin e tyre té liré pér t€ mos lidhur martesé. Megjithaté, shtrohet
pyetja nése mund t’iu garantohen disa té drejta (t€ njohura tashmé né disa vende t&
tjera europiane), kur bashkéjetesa ka rezultuar e konsoliduar né kohé dhe partnerét
kané kontribuar respektivisht né té ashtuquajturin ménage familjar. Késhtu p.sh.

a) E drejta pér té trashéguar né trashégiminé ligjore dhe testamentare.
Neni 360 i K.C. pérfshin né kategoriné e trashégimtaréve ligjore personat e paafté
pér puné né ngarkim té trashégimlénésit, t€ cilét mund t€ thirren né trashégimi né
radhén e dyté ose té treté (nenet 363, 364 t€ KC). Shtrohet pyetja nése partneri
bashkéjetues mund té konsiderohet si person né ngarkim té trashégimlénésit?
Né favor té trashégimtaréve qé bashkéjetonin me trashégimlénésin né kohén e
vdekjes sé tij, neni 368 i KC, parashikon gjithashtu edhe té drejtén pér t€ marré
tej pjesés g€ u takon né pasuriné trashégimore, sendet shtépiake té pérdorimit té
zakonshém. Pér sa i pérket té drejtave si trashégimtaré ligjoré té fémijéve té lindur
nga bashkéjetesa, kéta barazohen me fémijét e lindur nga martesa me kusht qé
amésia ose atésia té jené njobur rregullisht (neni 362 1 KC).

Pér sa i pérket trashégimisé testamentare, partnerét bashkéjetues mund té
disponojné lirisht pasuriné e tyre sipas pércaktimeve t¢é KC duke respektuar
dispozitat mbi rezervén ligjore.

b) Kontributi kompensues né rast zgjidhjeje martese.

Shtrohet pyetja: A do t€é keté té drejté té€ pérfitojé kontributin kompensues ish
bashkéshorti qé bashkéjeton me njé person tjetér. A ndikon bashkéjetesa mes
ish-bashkéshortit dhe njé personi té treté né masén e kontributit kompensues qé

1 Neni 4 i KF parashikon se: "Fémijét e lindur jashté martese kané té njéjtat té€ drejta dhe detyra si
fémijét e lindur nga martesa”. Ky parim rrjedh edhe nga aderimi i Shqipérisé né Konventén Europiane
"Pér statusin ligjor té fémijéve té lindur jasht€é martese”, si vend anétar i Késhillit té Europés.

15 Né fakt, njé shembull t& kujdesit dhe mbrojtjes sé fémijéve t€ lindur jashté martese né legjislacionin
shgiptar, e gjejmé né periudhén e sistemit monist, pérpara se té€ sanksionohej parimi i barazisé sé
fémijéve t€ lindur nga martesa dhe jasht€ saj, né Kodin e Familjes té vitit 1982. Shih VKM nr.171, daté
14.5.1962 "Mbi kriteret e pranimit té€ fémijéve né shtépité e foshnjés”, i cili pérfshin né kategoriné e
fémijéve qé pranohen né shtépité e foshnjés, fémijét e lindur jashté martese (neni 3/a).

20 JUS & JUSTICIA / NR.10 / DIMER 2014

Kuptimi i institutit t& bashkéjetesés né legjislacionin shqiptar...

detyrohet té€ derdhé ish-bashkéshorti tjetér né rastin e zgjidhjes sé martesés? Neni
148 i KF né paragrafin e fundit, pércakton se kontributi kompensues ndérpritet
“nése ish-bashkéshorti pérfitues lidh martesé t€ re”. A mund t’i referohemi
interpretimit me analogji, pér té arritur né konkluzionin se ndérprerja e kontributit
kompensues do té zbatohet edhe né rastin kur ish-bashkéshorti pérfitues krijon
njé lidhje té re bashkéjetese me njé person tjetér? Jurisprudenca italiane i ka dhéné
pérgjigje pozitive pyetjes né fjalé, duke specifikuar se né kété rast, pérfitimet qé ka
ish-bashkéshorti pérfitues nga bashkéjetesa efektive (qé pérfshin interesa morale,
afektive dhe pasurore), nuk duhet té kené karakter té pérkohshém ose kalimtar?e.

¢) Detyrimi pér ushqim.

Pér sa i pérket detyrimit pér ushqim, shtrohet pyetja nése ky detyrim mund té shtrihet
edhe pér familjen faktike. Dispozitat e Kodit té Familjes dhe té€ Kodit Civil i referohen
shprehimisht marrédhénieve qé lindin nga martesa mes bashkéshortéve ose nga
lidhjet gjinore mes anétaréve té familjes. Mund té argumentohet se pérjashtimisht,
bashkéjetuesi do t€ jeté i detyruar t€ pérmbushé detyrimin pér ushqim né preferencé
kundrejt ¢do t€ detyruari tjetér, vetém nése ka qené pérfitues i dhurimit té kryer né
favor té tij nga partneri né nevojé (neni 193 i KF). Né lidhje me raportin prind/fémijé
t€ krijuar nga bashkéjetesa, prindérit nuk shkarkohen nga detyrimi pér ushqim edhe
sikur t'iu jeté hequr pérgjegjésia prindérore (neni 195 i KF).

d) E drejta pér té pérfituar nga pensioni familjar,

si pjes€ e pensionit qé kishte ose i takonte té ndjerit.

Ligji “Pér sigurimet shoqérore né Republikén e Shqipéris€” nuk pérfshin né
kategoriné e subjekteve té legjitimuar t€ pérfitojné pension familjar bashkéjetuesin®’.
Kategorité q¢ mund t€ pérfitojné pension familjar sipas dispozités né fjalé, nése
plotésohen kushtet e parashikuara né ligj, jané: a) e veja, b) burri i ve, ¢) jetimi, ¢)
prindérit, prindérit e prindérve, d) nipérit e mbesat. E veja dhe burri i ve humbasin
té drejtén pér pension familjar kur martohen. Nga ana tjetér, dispozita e nenit
40/3 1 ligjit e cila parashikon shprehimisht se “E veja dhe personi i ve humbasin té
drejtén pér pension familjar kur martohen”, nénkupton gjithashtu se bashkéjetesa
né ¢ift nuk sjell humbjen e késaj t€ drejte.

e) E drejta pér té kérkuar shpérblimin

e démit moral dhe pasuror pér shkak té vdekjes sé bashkéjetuesit.

Sipas praktikés gjyqésore shqiptare: “legjitimim aktiv gézon edhe personi qé
pretendon se bashkéjetonte me viktimén pa lidhur martesé me té (more uxorio),

16 Sipas Gjykatés sé Larté italiane, bashkéjetesa do té konsiderohet e géndrueshme nése ajo ka zgjatur
10 vjet. Shih vendimin nr. 4158 daté 17.10.1989, né ASPREA S., La famiglia di fatto, 2 ed. Giuffre,
Milano, 2009, fq. 288.

17 Neni 40 i ligjit nr. 7703 daté 11.5.1993 i ndryshuar.

me kusht qé té vértetohet ekzistenca e bashkéjetesés sé qéndrueshme ndjesore
dhe ekonomike me té lénduarin a viktimén'®. I démtuari mund té provojé
shkaktimin e démit moral me ané té prezumimit té€ thjeshté se, sa mé e afért
éshté lidhja gjinore familjare apo e bashkéjetesés, aq mé i réndé éshté edhe
turbullimi e dhimbja shpirtérore e té aférmit té té€ lénduarit apo viktimés, pra
aq mé e larté éshté shuma e démshpérblimit moral qé duhet t’i caktohet nga

gjykata”.

2. A mund t€ gézojé mbrojtje né legjislacionin shqiptar bashkéjetesa e krijuar
gjaté ekzistencés sé njé lidhjeje martesore? Ndalimet pér lidhjen e martesés i
referohen vetém poligamisé ligjore dhe jo asaj faktike. Mund t€ argumentohet
se pérderisa neni 163 i KF parashikon si elementé ligjoré té bashkéjetesés jetén
e pérbashkét qé paraqet karakter stabiliteti dhe vazhdueshméri, ekzistenca e njé
lidhjeje martesore paralele me lidhjen e bashkéjetesés do té bénte té€ pamundur
pérmbushjen njékohésisht té€ detyrimeve qé€ rrjedhin nga martesa dhe té atyre qé
rrjedhin nga bashkéjetesa. Pér mé tepér, edhe vendet qé rregullojné me ligje té
posagme bashkéjetesén né cift (si Civil Partnership né Britaniné e Madhe, Registered
Partnership né Finlandé dhe Danimarké, PACS né Francé etj.), parashikojné si
ndalime pér regjistrimin e tyre ekzistencén e njé martese apo t€ njé lidhjeje tjetér
té regjistruar.

3. Si ndikon bashkéjetesa né bashkimin familjar né Shqipéri?

Ligji “Pér té huajt” i vitit 2013 sjell risi né kété drejtim né raport me ligjin e
méparshém té vitit 2008. Sipas nenit 3/14 Ligji Nr. 108/2013 “Pér té huajt™
“Anétaré t€ familjes” s€ t€ huajit jané (...) bashkéjetuesit/bashkéjetuesi, bashkéjetesa
e té cilit ka njé karakter té€ géndrueshém dhe té provuar (...); Sipas nenit 62/2
té kétij Ligji, “Bashkéjetuesit trajtohen njélloj pér aq sa éshté e zbatueshme, si
bashkéshortét, lidhur me bashkimin familjar”.

A jané parashikimet e neneve 163 dhe 164 té KF né pérputhje me detyrimet qé
rrjedhin nga aktet ndérkombétare? Né kété kuptim duhet medoemos t€ mbajmé
né konsideraté hierarkiné e burimeve té sé drejtés shqiptare, lidhur me normativén
mbi té drejtén familjare, pérkatésisht nenin 5 t€ Kushtetutés, i cili sanksionon
detyrimin pér zbatimin e té drejtés ndérkombétare té€ detyrueshme pér Republikén
e Shqipérisé, dhe nenin 17 té cituar tashmé, mbi Konventén Europiane pér té
Drejtat e Njeriut, t€ brendésuar né tekstin kushtetues, sipas té cilit: kufizimet e té

8 NE& vecanti, me humbjen e jetés, krahas pérkujdesjes, viktima e mitur nuk mund t€é kontribuojé mé,
me té ardhurat g€ do té siguronte né té€ ardhmen, né mbajtjen e familjaréve pasjetues me té cilét kishte
lidhje gjinore (familjare) shumé té afért dhe njé bashkéjetesé t€ qéndrueshme, ekonomike dhe afektive
(neni 163 i KF). E drejta pér té kérkuar shpérblimin e démit moral né cilésiné e t€ démtuarit, i pérket
individualisht (ius proprius) edhe secilit prej familjaréve t€ afért té personit qé ka humbur jetén apo i
éshté cenuar shéndeti nga fakti i paligjshém, nése vértetohet lidhja e tyre e posagme familjare, ndjesore
dhe e bashkéjetesés. Shih, Gjykata e Larté, Vendim Unifikues nr. 14, daté 14.09.2007, fq. 17.

drejtave dhe lirive té parashikuar né Kushtetute, né asnjé rast nuk mund té tejkalojné
kufizimet e parashikuara né Konventén Europiane pér té Drejtat e Njeriut (neni 17/2
i Kushtetutés).

Konkluzione

Nga analiza e institutit t€ bashkéjetesés dhe evolucionit té tij deri né€ legjislacion
aktual shqiptar vihen re disa probleme qé kané té béjné me pamjaftueshmériné
e dispozitave té Kodit té Familjes pér ta rregulluar até. Né radhé té paré, pér sa
i pérket konceptit, u argumentua se parimi i heteroseksualitetit i parashikuar
né nenin 163 t€ KF, si kusht pér njohjen e institutit nga legjislacioni shqiptar,
rrezikon t€ paragesé aspekte qé nuk pérputhen me Kushtetutén, nén dritén e
interpretimit t€ nenit 8 t€ KEDNj, Konventé kjo drejtpérdrejté e zbatueshme dhe
qé€ ka epérsi mbi ligjin shqiptar qé vjen né kundérshtim me té". Ky interpretim
sipas konsideratave mé té fundit né vendimet e argumentuara né punim, merr né
konsideraté ndryshimet aktuale né shoqéri, dhe pér pasojé nevojén pér pérshtatje
né terma normues t€ saj me realitetin né evoluim e sipér. Parimi i pérgjithshém qé
ndiqget né pércaktimin e ekzistencés sé marrédhénieve familjare éshté ekzistenca e
lidhjeve té ngushta personale midis paléve®.

Aktualisht kuadri ligjor vendas né mbrojtje té té drejtave dhe lirive q¢é mund t&
lindin nga bashkéjetesa paraqitet modest dhe 1€ shumé pér té déshiruar. Parimi i
efektshmeérisé té€ mbrojtjes t€ kétyre té drejtave dhe lirive, ngarkon shtetet anétare
me detyrime me karakter pozitiv (t€ cilat shkojné pértej mosveprimit nga ana e
tyre dhe nénkuptojné veprimtariné e autoriteteve shtetérore) qé kéto shtete kané
ndérmarré me nénshkrimin apo aderimin né Konvent&®. Né kété vakum ligjor, edhe
roli i praktikés gjyqésore shqiptare ka gené sporadik. Né fakt, praktika gjyqésore
e deritanishme éshté kufizuar né njohjen e té drejtés sé€ shpérblimit té démit té
shkaktuar nga vdekja e bashkéjetuesit, por ka 1éné shumé pér té déshiruar lidhur
me njé spektér t€ gjeré t€ drejtash morale dhe pasurore qé mund té lindin nga
bashkéjetesa.

Pér kété arsye, do t€ ishte e arsyeshme nisja e procesit pér hartimin e njé
ligji t€ posacém, me qéllim rregullimin e aspekteve personale dhe pasurore
mes bashkéjetuesve né ¢ift. Eksperienca e vendeve té tjera europiane, si ato té

¥ Mbi epérsiné e KEDNj dhe domosdoshmériné e pérputhshmérisé sé ligjve me té, jurisprudenca
e Gjykatés Kushtetuese shqiptare pérbén njé tjetér burim té pasur normativ orientues. Gjykata
Kushtetuese i éshté referuar vazhdimisht késaj konvente lidhur me standardet q¢ domosdoshmérisht
duhen respektuar lidhur me lirité dhe t€ drejtat e parashikuara né t€ dhe protokollet e saj. Né kété
kuptim, shih vendimet 65/1999, 25/2002, 15/2003, 16/2004, 30/2006, 4/2011 e té tjera té Gjykatés
Kushtetuese.

20 Shih Soderback kundér Suedisé, gjykimi i 28 tetorit 1998, né E drejta pér respektimin e jetés private dhe
familjare. Njé udhézues pér zbatimin e Nenit 8 té Konventés Evropiane pér té Drejtat e Njeriut, Ursula
Kilkelly, botim i Késhilli t&¢ Europés, 2011, fq. 17.

